
KƆMUNION

 …Aƒetɔ la. Ke míedo taflatse vavã be zikpuiwo mele mía si si
axɔ amewo o, eye amesiwo wo—wogbugbɔ wo trɔ, yi xexenu

la. Mese, ɣeyiɣi ʋeea ɖe va yi be, afiaɖe li míate ŋu axɔ fefewɔƒe le
New Albany, esi ke ɖewomahĩ ate ŋu axɔ ame abe akpe etɔ̃ ene. Gake
ɖekoe míele…Nyɔnyɔ̃ la nye ame hatsotso ʋeea ɖe tɔ le hamea me
afii. Eye—eye ɖeko wònye tɔtrɔgbɔ va aƒe ƒe ɣeyiɣi suea ɖe na mí.
Eye dzi le mía dzɔm be míekpɔ mi katã.
2 Ne nyemewɔ vodada o la, mele nɔvinyeŋutsu si tso Georgia
kpɔm le afisia. Nɔviŋutsu, nyemate ŋu ayɔ mi katã miaƒe ŋkɔ fifia
o; Palmer, si tso Macon, Georgia. Dzi dzɔ mí be míaxɔ wò le afisia,
Nɔviŋutsu Palmer.

Nɔviŋutsu Creech, si le ŋgɔgbe afisia, dzi dzɔ mí be míekpɔ mi.
3 Eye menya be le xɔa me afiaɖe la Dɔkta Lee Vayle li, megbedeawo
dometɔ ɖeka na—na takpekpe la le Lima, Ohio, afisi…Enye kplɔla na
Baptiste hame Gbãtɔ la, kple—kple xɔñye tɔxɛ ɖeka. Eva gbɔnye egbe
le aƒe me, eye wòva be yeasrã mí kpɔ le takpekpeawo me. Ɖewomahĩ,
le zãwo dometɔ ɖeka me la, míana be wòatsi tre agblɔ nyaa ɖe.
Medze agbagba be mana wòaxɔ nye teƒe fiẽ sia, be wòaƒo nu, ke egbe.
Eyata míekpɔ mɔ, ɖewomahĩ, be ɖewohĩ le etsɔ zãme, alo ɣeaɖeɣi la,
Nɔviŋutsu Vayle alo ame ɖeka le wo dome…ate ŋu agblɔ nyaa ɖeka
alo evea ɖewo, ɖewomahĩ kuɖe takpekpe la alo nane si dzɔ le afima
ŋu, nu ɖesiaɖe si Aƒetɔ da ɖe eƒe dzi dzi ko.
4 Ame bubuwo le afisia si ke adzrom be mate ŋu awɔ ɣeyiɣi la
ŋudɔ ade dzesi wo katã, gake dzi le mía dzɔm be miele afisia. Mekpɔ
nɔvi suea ɖe le megbe afima, amesi tso osɔfowo ƒe hatsotso aɖe si va
srãm kpɔ ɣetrɔ sia la me, wova tso Arkansas kpakple Missouri hã.
5 Ke azɔ, fiẽ sia, míedi be míaxɔ game la ƒle, elabena zã sia zã la
míele agbagba dze ge be míawu enu le ga asieke me, ne míate ŋui.
Egbe zãme nye Kɔmunion ƒe zã, eyata míele kpakpa ge emegbe vie
fiẽ tsɔwu alesie míewɔnɛ kokoko.
6 Etsɔ zãme, ne Aƒetɔ lɔ̃ la, medi be maɖe gbeƒã kuɖe: Miawo hã
Mizu Blibo ŋu eye Vɔsasa Deblibo la, etsɔ zãme. Ke, ale, emae lanye
Fiɖagbe Kɔkɔe.
7 Eye emegbe le Memleɖagbe zãme enyeAmeɖiɖi, ne Aƒetɔ alɔ̃ la.
8 Kwasiɖagbe ŋdi, Agudze subɔsubɔ le ga adẽ. Eye le ga ewo la,
nyɔnyrɔ̃ subɔsubɔ. Eye ga ewo kple afã, Kwasiɖagbe suku nusɔsrɔ,̃
kuɖe tsitretsitsi ŋuti.
9 Eye Kwasiɖagbe zãme, nye dɔyɔyɔ subɔsubɔ sigbe esi míewɔna
le—le nyanyuikaka gbedzi ene.
10 Eyata, azɔ míeka ɖe dzi be míakplɔ mía xɔlɔ̃ nuvɔw̃ɔla, kple
bubuawo vɛ, eye woava nɔ anyi kpli mí, ahakpe ɖe mía ŋu le
takpekpe sia si gbɔna…takpekpe sia ƒe dziyiyi me, boŋ.

11 Metsɔ Biblia aɖe, zã sia me, si amea ɖe nam, nɔviŋutsu Dunkard
aɖe. Ke ewɔ sigbe elolo gãa ɖe. Esiae nye zi gbãtɔ si mele mawunya
gblɔm le eme. Enye nusi ɖe fu nam vie.
12 Azɔ, menya be míava kpe ta ɖe taɖodzinu ɖeka ta, esi nye, be—
be míayi Kristo ƒe dɔ la dzi, ele be míakpɔ ŋutifafa le míaƒe luʋɔwo
me, eye míazu ŋutsu nyuiwo kple nyɔnu nyuiwo tsɔwu, Aƒetɔ la ƒe
subɔla nyuiwo tsɔwu. Ke ne míava ɖe susu bubu ta la, tsyo, ekema
mímakpɔ yayra tso Aƒetɔ la gbɔ o. Míeva be míakpɔ kpekpeɖeŋu.
Míeva, be míakpɔ mɔ na Mawu. Eye afisia enye ɖɔɖɔɖo ƒe aƒe, afisi
Mawu naa mí Eƒe yayrawo le, hehea to na mí le míaƒe vɔw̃o ŋuti.

Azɔ hafi míaʋu Nya la, alo—alo abia Gbɔgbɔ Kɔkɔe la be nekpe
ɖe mía ŋu la, mina míabɔbɔ míaƒe tawo.
13 Fofo Dziƒoʋĩtɔ Yayra, míetsɔ mía ɖokuiwo va ɖo Wò Mawu me
ƒe Anyinɔnɔ me azɔ, abe Nyanyui la ƒe toɖolawo ene, eye abe Nya la
ƒe gbeƒãɖelawo ene la; tso aʋa na nuyi siwo aƒo nu, kple to siwo ase
nu, eye dzi siwo axɔe. Eye na be Gbɔgbɔ Kɔkɔe la namãe na mí zã sia
me, ahatsɔ Mawu ƒe amenuveve Mavɔ la ƒe Nyateƒenyawo, ana mía
dometɔ ɖesiaɖe; bena, ne míedzo le xɔ sia me, zã sia me la, míagblɔ
abe amesiwo tso Emaus gbɔna ene be, “Ɖe míaƒe dziwo menɔ dzo
lém le mía me, esime Wònɔ nu ƒom na mí le mɔa dzi oa?” Elabena
míebiae le Yesu ƒe Ŋkɔ me. Amen.
14 Le Mateo Kɔkɔe ƒe Nyanyui ƒe Agbalẽ me, le ta 26 lia, kpukpui
27 lia kple 28 lia, eya medi be maxlẽ hena nuxexlẽ.

Eye wòtsɔ kplu ɖe asi, eye esi wòda akpe ɖe eta la, etsɔe na
wo, gblɔ bena, mi katã Mino le eŋu;
Elabena esiae nye nye ʋu si nye nubabla yeye la tɔ, si wokɔ

ɖe anyi le ame geɖewo ŋuti hena nuvɔk̃eke la.
Ke mele egblɔm na mi bena, tso esia dzi la nyemegale

weintsetse sia me tsi no ge, vaseɖe ŋkeke ma dzi esi mía kpli
mi miano yeyee le Fofonye ƒe fiaɖuƒe la me o.

15 Ke azɔ míele nu ƒo ge le: Kɔmunion ŋuti. Ke esiae nye Kɔmunion
gɔmedzetɔa ƒe zã.
16 Wowɔ kɔmunion, zi gbãtɔ, le keke Egipte, kɔmunion gbãtɔ la,
esiae nye—nye ŋutitoto alẽvi si wowu la, esie nye kpɔɖeŋu na Kristo.
Ke mía dometɔ geɖewo míenya ŋutinya xoxoe yayra sia nyuie, kuɖe
alesi wo amesiwo ɖu kɔmunion la le afima la, wozɔ to gbedzi ƒe
blaene sɔŋ. Ke esi wodo go la, ame gbɔdzɔa ɖeke menɔ wo dome
o. Eye le afima la, gɔ̃ hã woƒe awuwo mebebe o, hena ƒe blaene sɔŋ
la Mawu kpɔ wo ta.

Kakaɖedzi yayra ka wònye na mí fiẽ sia! Ne esia nye kpɔɖeŋu la,
ekema Kristo nye kpɔɖeŋuɖɔnua. Eye alesi Mawu ɖe eviawo la!
17 Eye, kɔmunion ɖuɖu, enye vovototo si le ku kple agbe dome.
Amesiwo le eme, le ʋu si kɔ ɖi la te la, ɖu kɔmunion la. Amea ɖeke
mate ŋu aɖu kɔmunion ne mele ʋu si kɔ ɖi la te o. Alẽvi la ƒe ʋu kɔ
ɖi gbã, eye emegbe wosisii ɖe ʋɔtruti tame tɔa kple ʋɔtrutiawo ŋu…
ʋɔtruti tame tɔa enye ati si wotsɔ tsoga, eye ɖe ʋɔtrutiawo dzi. Eye

emegbe woamè alẽvi la, ke enye…eye—eye woaɖui kple gbe vevewo,
eye wobla akpa na wo ɖokuiwo. Ne wokɔ ʋu la ɖi, eye woto ʋu si
wokɔ ɖi te vɔ la, woblaa akpa ke wole gbesɔsɔ na azɔlizɔzɔ la.
18 Ke azɔ enye kpɔɖeŋu nyuia ɖe fiẽ sia, na amesiwo aɖu Kɔmunion
la megale be woade ha alo awɔ ɖeka kple xexemenuwo azɔ o. Ele
be woava Ʋu la te gbã, eye woaklɔ wo ŋuti tso nuvɔw̃o katã me,
esie nye dzimaxɔse, eye emegbe woado dzadzraɖo na Nyanyui la ƒe
atokotawo, atsɔ Mawu ƒe aʋawɔnuwo katã anɔ gbesɔsɔ na ameyɔyɔ
la ga sia game.
19 Eye enye dzesi hã be—be ku ƒe dɔla mate ŋu ayi ʋu la te o. Ele
be ku ƒe dɔla la nayi ya me eye wòato ʋu la tame ayi. Ke afimae
hakpala kpɔ gbɔgbɔɖeameme la le, si gblɔ be, “Ne mekpɔ Ʋu la, mato
ŋuwò ayi.”

Enye gaƒoƒo si gaɖeɖe la gogo esime wolɔ̃ xɔ kɔmunion la, a—
alẽvi mème kple—kple gbevevewo esiwo woɖu hafi dze mɔ.
20 Azɔ, le kpɔɖeŋuɖɔnua me esi ŋu míele nu ƒo ge le la, anɔ ƒe
geɖewo va yi, zã sia me, esime Yesu ɖu nusi míenya abe Aƒetɔ la ƒe
Fiẽnuɖuɖu ene la, esie nye Kɔmunion. Ke nane kuɖe eŋuti, si ke, Wòle
gbɔgblɔ ge na Eƒe nusrɔl̃awo. Eye hafi woadzo teti la, Edi be yeaƒo
nu le eŋu na wo. Ke eyae nye…Wodzra xɔ aɖe ɖo. Enye nɔvikadede
ƒe ɣeyiɣi. Eye kɔmunion gɔme enye “nɔvikadede.”
21 Hame geɖewo wɔna ameŋutɔɖeɖe ƒe Kɔmunion, ema gɔmee nye
be, eli na woa ŋutɔ ƒe hame la ɖeɖe ne wole Kɔmunion xɔm, gake le
afisia la míenye kɔmahatsɔŋkɔ o, míewɔa Kɔmunion si ŋu mɔ le na
amesiame, elabena míexɔe se be xɔsetɔ ɖesiaɖe kpɔ dzena ade Aƒetɔ
la ƒe kplɔ̃ ŋuti, eye wòade ha le Aƒetɔ ƒe nu nyuiwo me, kpakple xɔsetɔ
ɖesiaɖe, meka dzixɔse, ŋutigbalẽ, alo nukake wònye la o, bena wona
amesiame be wòano nu le Kristo, ƒe yayra ɖeka ma ke me.
22 Azɔ, mía Aƒetɔ la te ɖe gaƒoƒo vevi sia ŋu, Eƒe anyigbadzi mɔzɔzɔ
ƒe tetekpɔ ɣeyiɣi vevitɔwo dometɔ ɖeka tu aƒe. Dodokpɔɣi! Ele be
Yesu nato dodokpɔwo me, abe alesi ko míawo hã míetoa dodokpɔwo
me ene. Eye Biblia gblɔ be, “Vi ɖesiaɖe si va Mawu gbɔ la, ele be
woadoe kpɔ gbã, amlãe, ahe to nɛ.”
23 Azɔ, ame geɖewo la, aɖikadodo wònye ne tetekpɔ ƒe ɣeyiɣi va.
Enye dodokpɔ ƒe teƒea ɖe ƒe ɣeyiɣi. Eye Biblia gblɔ be, “Ne mímate ŋu
anɔ te ɖe tetekpɔ nu o la, ekema míezu dzidehlɔm̃e viwo,” míele eme
ʋum be Mawu nye mía Fofo, ke menye mía Fofo Wònye o. Elabena ne
míexɔ Aƒetɔ Yesu le nɔnɔme nyui me, kple míaƒe dzi katã, abe míaƒe
Ɖela tɔxɛ ene la, naneke meli le anyigba sia dzi alo le mavɔmavɔ
dovivi la katã me si ate ŋu—ate ŋu amã mí ɖa gbeɖe tso Mawu ƒe
lɔlɔ̃ si le Kristo Yesu me la gbɔ o.
24 Ewɔa moyaa nam egbe sia, eye ewɔa moyaa nam kokoko ne
amewo ʋu eme be yewonye Kristotɔwo, ke, ne tetekpɔ sue gbãtɔ va
ko la, wogena aadze mɔto. Ema fia be enye tagomesusu aɖe ko le
Kristo ŋu. Numatae ame geɖewo mete ŋu nɔa te egbe o ɖo, le esi
wònye tagomesusu aɖe ta. Le tagome la, nàte ŋu axɔ Edzi se, gake

Egayi didiƒe wu ema. Be woaxɔ Kristo la, enye be woaxɔ Ame si nye
Kristo la.
25 Mía dometɔ geɖewo míexɔna Kristosubɔsubɔ ƒe kɔnyinyi ɖe
dzixɔse aɖe sɔsrɔ̃ dzi. Ame bubuwo xɔna Kristosubɔsubɔ ɖe nyɔnyrɔ̃
ƒe nufiafiawo dzi. Ame bubuwo xɔe se bena yewonye Kristotɔwo
elabena wowɔ seselelãme aɖe ŋudɔ, sigbe ɣlidodo, alo ɣeɖuɖu le
Gbɔgbɔ me, alo aɖeyeye dodo, alo esi nunana wɔnukua ɖe le wo si
woatsɔ afia la ta. Nenem nuwo katã nyo le woƒe teƒe hã. Gake, be
woaxɔ Kristo, enye be woaxɔ Ame si nye Kristo la, eye emegbe nu
bubu siawo katã aɖo ɖe eyome enumake.
26 Azɔ, ne Mawu mekpɔ Eya Ŋutɔ Via ta tso dodokpɔ sesẽ me o la,
ekema Makpɔ nye alo wò hã ta tso dodokpɔ sesẽ me o.
27 Eye Yesu le afisia kpe akɔ kple dodokpɔ gãtɔ kekeake si va Edzi
kpɔ, Getsemane le Eƒe ŋkume laali, afisie hena zi ɖeka la dodokpɔ
mlɔetɔ si su te va la ava me le, [Nyaƒoka la ɖi ƒuƒlu—Tala.] esime
wòdro xexeame katã ƒe agbawo ɖe Eƒe abɔtawo. Amea ɖeke mele
Dziƒowo katã kple anyigba dzi si ate ŋu anɔ te ɖe enu o negbe Eyama
ko. Eye be woanya bena nuvɔw̃o katã, nuvɔ̃ siwo va yi, kple nuvɔ̃
siwo li fifi, kple nuvɔ̃ siwo ava va la, dzudzɔ ɖe nyametsotso sia dzi.
Eye esiae nye dziɖuɖu gãtɔwo dometɔ ɖeka si Kristo kpɔ, alo si ɖo
kpe Eƒe Mesianyenye gã la dzi, le ɣeyiɣi si me Wògblɔ na Mawu be,
“Menye Nye lɔlɔñu o; woawɔ Tɔwò.” Emae nye dziɖuɖu gãtɔ kekeake
si Wòkpɔ kpɔ. Fuwɔame ƒe gbɔgbɔvɔw̃o katã ƒo xlãe be woate Eyama
akpɔ eye woado Eyama akpɔ.
28 Eye ne míele ɖoɖo me kple Mawu la, ne míaƒe dziwo zu dzadzɛ,
eye ne Gbɔgbɔ Kɔkɔe xɔ Eƒe nɔƒe le míaƒe dzi me la, eyae nye nu
dzeani kekeake si akpɔ dodokpɔ. Biblia gblɔ na mí bena, “Míaƒe
dodokpɔwo kple xaxawo xɔasi wu xexe sia me ƒe adzagba kple sika.”
Eyata, míele, ele be míanye akpedalawo.
29 Nyemedi be matsɔ ɖokuinye ade numetoto aɖewo me o, gake esi
wòva nye susume ko la, meɖo ŋku dodokpɔ gã mamlɛ si mewɔ le
nye Kristotɔ ƒe numetoto me, enye dɔyɔƒe afima le Spring Hill afisia.
Esime, wotsɔ srɔñye mlɔ amekukudzraɖoƒe le afisia, eƒe ŋutilãkukua
la, ke ɖeko wòdzo le agbe sia me teti ko, be wòaɖanɔ kple Mawu. Ke
esime dodokpɔwo kple xaxawo nɔ edzi yim! Menye ko be amea ɖe
nagblɔ be, “Billy, ènye mimlila kɔkɔe o.” Alo, ema menye dodokpɔ
kakaka o. Ke xaxa sue bubu siawo, kple etɔeawo, nyaheheɖameŋu
tso ŋutsu siwo mía kpli wo míewɔa dɔ gbɔ, ema menye dodokpɔ
kakaka o. Ke nye dodokpɔ gã la ƒe gaƒoƒo va esime dɔkita, Adair
(amesi megatrɔ bɔ nya la na etsɔ va yi esime míebɔbɔ nɔ anyi ɖe du
le dɔyɔƒe), eye esime wòva kpem le xɔ gã la me la, ke ele nye asi, gblɔ
bena, “Billy, viwò vidzĩ la le kukum, eye mɔnukpɔkpɔ aɖeke meli nɛ
be wòatsi agbe o. Elé yɔmekpe si nae kɔlialiadɔ.”

Megblɔ be, “Kakaɖedzitɔe maku o, dɔkita!” Eye wotsɔ dada mlɔ
anyi, eƒe ŋutilã kuku la!
30 Eye medi be mage ɖe eme. Ke egblɔ be, “Va míyi ko.” Eye
míeyi ɖe nuwo dokpɔƒe, eye le afima etsɔ atukpa nugoe suea ɖe,

eye wòʋuʋui. Eye ewɔ sigbe fli aɖe le eme ene. Egblɔ be, “Emae nye
kɔlialiadɔ ƒe dɔlékui eye ele vidzĩ la me. Míeɖee le eƒe tume, be míaɖe
vevesese la ɖa.” Eye wògblɔ be, “Le esia me la, míekpɔ be yɔmekpe
kɔlialiadɔ ye.” Egblɔ be, “Enoe le dadaa ƒe no me.” Eye wògblɔ be,
“Ne ɖevi ma atsi agbe la, anye azu gbafa, anye dɔnɔ. Gake,” egblɔ
be, “to Mawu ƒe nublanuikpɔkpɔ me la, vidzĩ la dzo yina aɖanɔ anyi
kple dadaa.”

Megblɔ be, “Dɔkita, medi be makpɔ vidzĩ la.”
Egblɔ be, “Màte ŋu ayi o, Billy, le viwò ŋutsuvi, Billy Paul ta.”

Egblɔ be, “Nàva bá dɔlékui la ayi nɛ.”
31 Eye, emegbe le agbagbadzedze me be yeade dziƒo nam alesi ko
wònya ate ŋu awɔ la, esime wòdzo le xɔa me la, meɖe abla kaba
heyi ɖe gumexɔa me. Eye esi meɖo afima la, dɔyɔƒe la le ɣemaɣi
me wometui abe alesi wòle fifia ene o, ke fresewo le dzi gome eye
ahuhɔẽwo ʋu ɖoɖe xexe, eye tagbatsutsua ɖewo ge ɖe eme dze ɖe
ɖevi sue la ƒe ŋkuwo dzi. Meʋuʋui henyã tagbatsuawo ɖa eye mekpɔ
eƒe ŋutilã sue la, wòlia keŋ, eye eƒe ata suewo nɔ ʋaʋãm ayi agbɔ.
Eye megblɔ nɛ be, “Sharry, lɔlɔã, èkpɔ papa dze sia?”
32 Ke ewɔ sigbe ɖe wòle didim be yeaʋuʋu eƒe asi sueawo nam; exɔ
abe ɣleti enyi alo asieke ene. Eye mekpɔe. Ke enɔ veve sem vevie,
vidzĩ tukui manyaɖe aɖe, vaseɖe esime eƒe ŋkuivi blɔ sue la tra.
Vevesese ale gbegbe! Oo, malɔ̃ be maxɔ esia ɖe eteƒe, ga sia game.
33 Eye meyi ɖe nye klowo dzi, esi ʋɔtruawo le tutu, eye megblɔ be,
“Oo Mawu, Fofo, srɔñyee ma mlɔ afima, vidzĩ la ƒe nɔ si mlɔ afima
le amekuku dɔwɔla ƒe amekukudzraɖoƒe. Billy Paul enye ma le aba
dzi, le dɔ lém. Ke afii la vinye vidzĩ lae si, le kukum. Kakaɖedzitɔe la,
Aƒetɔ, wò màlɔ̃ axɔe o. Melɔñɛ. Eye eɖi nɔa. Medi be mahee wòatsi.
Ɖe Màlɔ̃ meɖe kuku, Oo Mawu, aɖe eƒe agbe oa?”
34 Eye esi mewu mo dzi la…Ke abe alesi mi katã mienya la, mekpɔa
ŋutegawo ɣesiaɣi. Ewɔ sigbe avɔ yibɔa ɖe de asi momlo me ɖiɖi
gbɔna, eye sigbe ɖe Mawu xɔ nye gbedodoɖa hetsɔe ƒu gbe ɖe ŋkunye
me. Eye megblɔ be, “Nuka mewɔ, Mawu? Ɖe meda Wò sewo dzia,
bene makpɔ tohehe sia? Nenye nenee la, Wò ɖe esia fiam, eye matrɔ
dzime. Mawɔ nu ɖesiaɖe, gake mègaxɔ vinye la dzoe o.” Ke ewɔ sigbe
edzo yina, alekee hã. Metso.
35 Eye ale tela va gbɔnye. Afimae nye ɣeyiɣi ɖeka aɖe le nye agbe
me, si mate ŋu ayɔ be enye ɣeyiɣi sesẽ, nye Getsemane. Eye kasia
melé abati la ko la, abosam gblɔ bena, “Èkpɔe vɔ. Emae nye teƒeɖoɖo
na wò agbadzedze be nàsubɔ Eyama. Èdi be yeagblɔ be Eyama xɔ
vidada ɖetugbui si xɔ ƒe blaeve vɔ eve la, eye wotsɔ eƒe ŋutilã mlɔ
anyi le amekukudzraɖoƒea? Eye wòagaxɔ viwò vidzĩ vevi la, wò ŋutɔ
wò ŋutilã kple ʋua? Eye wòatsɔ wò gbedodoɖa ƒu gbe ɖe wò ŋku
mea? Eye emegbe èle gbɔgblɔm be àgasubɔ Eyama?”
36 Menɔ tsitre ɖe afima le vedomesi. Ele be matso nya me le eŋu.
Eye metsɔ nye asiwo da ɖe eƒe ta sue la dzi, Megblɔ be, “Aƒetɔ ye na,

eye Aƒetɔ ye gaxɔe dzoe, woayra Aƒetɔ la ƒe Ŋkɔ!” Mese agba ɖe kɔ
le dzinye.
37 Megblɔ be, “Sharry, lɔlɔã, Papa mate ŋu ayi afisi èle fifia o, gake
Papa ate ŋu ava gbeɖeka. Matsɔ wò amlɔ Dada ƒe abɔwo me, eye maɖi
wò, gake Papa agakpɔ wò ake gbeɖeka.”
38 Am. Isler, amesi ɖewohĩ nɔ anyi ɖe afisia fifia (nyemete ŋu le nu
kpɔm to ameha la me o), amesi nye sewɔƒemenɔla xoxoa le Indiana
afisia. Menɔ mɔgã dzi yina. Am. Isler, mexɔe se be àte ŋu aɖo ŋku
edzi nyuie.
39 Mebla nye abɔwo ɖe megbe, heyina ɖe ameɖibɔ me, le tsiɖɔɖɔ
la megbe teti, henɔ avi fam. Enuenu la meyina afima le fiẽ me. Eye
akpapka tsitsia ɖe adze ɖe ati la dzi le afima, eye wòanɔ ha dzim
nam. Ewɔ sigbe ne ya ƒo ɖo yevuti mawo me la, sigbe ɖe wole dali
dom le ha dzim to eme, bena

Anyigbaa ɖe le tɔ godo,
Si woyɔ be viviƒe ɖaasi,
To xɔse me ko míade tɔkɔ ma;
Ɖeka ɖeka míaɖo agboa nu,
Anɔ anyi kple makumakuwo,
Gbeɖeka sikaga mawo aɖi na nye kpliwò.

40 Am. Isler, nɔ eƒe agbalɔʋu xoxoe la kum, eti kpo do le eme, heva
tsɔ eƒe abɔ kpla kɔ nam. Egblɔ be, “Mese ènɔ mawunya gblɔm le mɔ
ƒe dzogoe dzi, Billy; mekpɔ wò ètsi tre ɖe agbadɔa me; Mese alesi
ènɔ ha dzim ale gbegbe; hedo Kristo ɖe dzi, nusi ègblɔ be Enye la!”
Egblɔ be, “Azɔ Ekplɔ fofowò, nɔviwòŋutsu, srɔw̃ò kple viwò.” Egblɔ
be, “Azɔ nuka Wònye na wò?”
41 Megblɔ be, “Am. Isler, ne Agaɖom ɖe amesiwo bu ƒe nutowo me
hã la, magalɔ̃ Eyama kokoko! Elabena, gbeɖeka, le akagbadɔ xoxoea
ɖe me le afima la, nane dzɔ le nye dzi me afii, si ke naneke meli ate
ŋu aɖee ɖa o. Menye naneke si mewɔ ye o. Enye Mawu ƒe amenuveve
Mavɔ la si lém ɖe asi le nyametsotso ƒe gaƒoƒo gã ma mee!”
42 Eye esime mía Aƒetɔ yayra la, nɔ Getsemane, esime wòyina ɖe
afima, esime wogb-…wole Egbe ge le Yerusalem, eye adaŋudeha la
le Eƒe agbe ɖe ge ɖa, wònye luʋɔ ɖesiaɖe ƒe dzeƒe Mavɔ la, si nɔ anyi
alo ava nɔ anyigba dzi kpɔ, dzudzɔ ɖe Eƒe nyametsotso la ŋu.
43 Oo, aleke tɔnye le ʋee, ne wotsɔe sɔ kple ema! Aleke tɔwò le ʋee,
ne wotsɔe sɔ kple ema! Ewɔ nublanui ale gbegbe be míawo míate ŋu
anɔ te ɖe nu sue siawo nu o!
44 Gake le gaƒoƒo sesẽ ma me, esime Wòkpe fu ʋuu, nya nuwo katã,
vaseɖe esi tsi mã ɖa tso Ʋu gbɔ le Eƒe ŋutilã me, eye fifiakɔwo le abe
ʋukɔ ene ge tso Eƒe ŋgonu. Eku ku si kpe wu le Getsemane tsɔwu esi
Wòku le atitsoga ŋu.
45 Nudzɔdzɔ gã sia ŋkume wòle teti, hafi aʋa gã la nadze egɔme,
eye Wòɖu Kɔmunion. Eƒo ƒu Eƒe nusrɔl̃awo, be yeaƒo nu le nenem
nuwo ŋu na wo.

46 Ke nenemae Wòwɔna na nye kpli wò, teti hafi agbe ƒe aʋa gã la
nadze egɔme. Hafi ne nyui kple vɔ̃ ƒe aʋa gã la nadze egɔme le mía
me la, Mawu kplɔa mí yina Getsemane. Ekplɔa mí vaa kɔmunion gbɔ,
eye Wògblɔna esiawo katã kple mí.
47 Le Phoenix, Arizona ɖaa ke la, ametɔ̃ hadziha aɖe li si dzia ha
nam enuenu, “Medi be magblɔe kpakple Yesu. Medi be magblɔ be,
‘Yesu, Èlɔm̃ esime nye mɔ la xaxa. Esime edzi do viviti ʋuu nyemagate
ŋu akpɔ nu yi ŋgɔgbe o la, Èlɔm̃ esime wòdo viviti.’” Eye hadzidzi
sue la yi dzi gblɔ be, bena, “Medi be magblɔe kpakplii.”
48 Ke enye nu nyuia ɖe na ŋutsu kple nyɔnuwo le anyigba sia dzi,
be woatɔ te le agbe mɔzɔzɔ didi la me, eye woagblɔe kpakple Yesu,
axɔ kɔmunion Kpakplii, le ƒomedodo me. Ekema aʋa la dze egɔme,
sie nye dodokpɔwo kple agbagbadzedzewo. “Vi ɖesiaɖe si va Mawu
gbɔ la, ele be woadoe kpɔ.”
49 Azɔ, Kɔmunion la, menye womenae ɖe taɖodzinu si ame geɖewo
susuna be enye ta o. Kɔmahatsɔŋkɔ hamea ɖe fiana be, bena woyɔ
kɔmunion be “kɔnu mamlɛa,” si kuɖe ɖeɖekpɔkpɔ ŋu. Kɔmunion
meku ɖe ɖeɖekpɔkpɔ ŋu o. Kɔmunion menana ɖeɖekpɔkpɔ ame o.
Ne èɖaɖui le wò kugbe, alo—alo nukae o la, esia meɖo naneke awɔ
kple wò ɖeɖekpɔkpɔ o.
50 Enye ŋkuɖoɖonudzi. Yesu gblɔ, le Nyanyuia me, Egblɔ be, “Miwɔ
esia ne miatsɔ ɖo ŋku Dzinye.” Menye be, esia naziɔ ɖe alo afia asi
ɖeɖekpɔkpɔ o, gake enye ŋkuɖoɖo dɔ si wowɔ le mewò wowu nu la
dzi, to Gbɔgbɔ Kɔkɔe dzi. Enye ŋkuɖoɖonudzi.
51 Azɔ ame geɖewo li xɔa Kɔmunion siwo mekpɔ ɖeɖe o. Ame
geɖewo ɖu ŋutitoto lẽvi la ke wotsrɔ̃ le gbeadzi. Eye ame geɖewo le
Kɔmunion ɖum, egbe, siwo mava kpɔ Mawu gbeɖe o.
52 Gake màte ŋu anye Eƒe ɖeɖekpɔkpɔ la ƒe gomekpɔla eye makpɔ
Eyama o, elabena ɖeɖekpɔkpɔ nye Mawu ƒe nunana. Eye Kɔmunion
nye ŋkuɖoɖo Vɔsasa gã, si su blibo la dzi, si wowɔ ɖe ɖeɖekpɔkpɔ ta.
Ɖe woli be woana ne amewo naxɔ Aƒetɔ Yesu Kristo ƒe ku, ɖiɖi, kple
tsitretsitsi dzi se. Eɖɔli dɔwɔwɔ aɖe si wu nu.
53 Tsã la ɖeɖekpɔkpɔ mewu nu, le gbɔ,̃ alẽ, nyinɔ, tsɔtsɔ sa vɔ le
Nubabla Xoxoa me me o, elabena Nubabla Xoxoa me ƒe ʋu la mate
ŋu aɖe nuvɔ̃ ɖa o. Ɖeko wòate ŋu atsyɔ nuvɔ̃ dzi. Enɔ asi fiam ɣeyiɣi
si woava wu enu. Etsɔ zãme la míage ɖe ema me tẽ. Gake ɖeko wònye
kpɔɖeŋu.
54 Gake esi Yesu va, eye Eƒe Ʋu dza le Kalvaria la, enye domemamã
blibo tso nuvɔ̃ gbɔ. Etsɔ nuvɔ̃ yi. Eya ɖeka koe nye ɖeɖekpɔkpɔ ƒe
mɔnu. Gege ɖe hame aɖeke meli, hadede gbalẽ aɖeke meli, nyɔnyrɔ̃
kɔnu aɖeke meli, Kɔmunion aɖeke meli, alo kɔnuwɔwɔ aɖeke o, alo
naneke si Mawu gblẽ ɖi, abe nane si kuɖe ɖeɖekpɔkpɔ ŋu o; nua katã
nye ŋkuɖoɖo dɔ si wu nu la dzi!
55 Nyɔnyrɔ̃ le tsi me meɖe wò o, abe alesi ame geɖewo ɣeaɖewoɣi
susuna be ewɔnɛ o. Nyɔnyrɔ̃ le tsi me nye ŋkuɖoɖo Aƒetɔ la ƒe ku, ɖiɖi,
kple tsitretsitsi dzi. Eya maɖe wò o.

56 Kɔmunion enye ŋkuɖoɖo Eƒe kudɔƒoƒo la kple Eƒe dzodzo, kple
Eƒe ŋutilã si wogbã, kple Eƒe Ʋu si kɔ ɖi la dzi. Menye Ʋu la ŋutɔŋutɔ
o, menye ŋutilã la ŋutɔŋutɔ o; gake enye ŋkuɖoɖo Eƒe ŋutilã ŋutɔŋutɔ
dzi, kple Eƒe Ʋu xɔasi la dzi. Eye míeɖuna esia abe sedede ene, eye
Yesu de se na mí be míawɔe. Zi alesi Meli o la, ele be míanɔ eɖum.
57 Míekpɔ eƒe tata nyakpɔ, dzeani aɖe le Agbalẽ la me, si nye
Agbalẽŋɔŋlɔ na Hebritɔwo, le ta 7 lia me. Medi be maxlẽ teƒe suea ɖe
le Hebritɔwo 7 me, be makpɔ tometi si ayi kple esia.

Elabena Melxizedek, Salem-fia, Mawu dziƒoʋitɔ ƒe nunɔla,
amesi yi ɖakpe Abraham esime wògbugbɔ tso fiawo siƒe gbɔna,
eye wòyrae;
Amesi hã tɔgbuigã Abraham tsɔ nuwo katã…ƒe ewolia na

la; wotsɔ ŋkɔ nɛ gbã be dzɔdzɔenyenye ƒe Fia la,…emegbe la
wotrɔe be Salem Fia la, si gɔme enye, ŋutifafa Fia la;

58 Mide dzesii, míedi be míatrɔ yi megbe, abu eŋu. Paulo le afisia
gbugbɔ le asi tɔm Nubabla Xoxoa ƒe amea ɖe dzi. Le Mose I ƒe Agbalẽ
me la, míetsɔ Abraham ƒe agbenɔnɔ, tso le Mose I ta 12 lia dzi. Mawu
na ŋugbedodo la Abraham, eye to Abraham dzi la amedzɔdzɔe ƒe
Nuku la ava. Eye Abraham, abe alesi ame geɖewo xɔ edzi se be enye
Yudatɔ la, menye eya wònye o. Abraham nye Trɔs̃ubɔla, Kaldeatɔ tso
Ur dua me. Ke eva zu Mawu ƒe subɔla, menye le esi wòto vo le ame
bubua ɖeke ŋu ta o, gake le Mawu ƒe tiatia ta.
59 Mèkpɔ ɖeɖe le esi ènye ame nyui ta o. Èkpɔ ɖeɖe elabena Kristo
tia wò. Amea ɖeke mediaa Mawu o; Mawu ye diaa ame. Yesu gblɔ
bena, “Amea ɖeke mate ŋu ava Gbɔnye o ne menye Fofo Nyee hee vɛ
gbã o.” Ke ne ɖe míate ŋu atɔ te minuti ʋeea ɖewo eye míade dzesi
asixɔxɔ gã si le numa ɖeka ŋu, bena Mawu enye Amesi tia wò, esi
medi bena nàbu o la; ke boŋ ena wò gomekpɔkpɔ, heyɔ wò, hetia wò
be nànye Eƒe subɔla. Enyo, nukae agate ŋu axɔ asi wu ema? Esime wò
mèwɔ tiatia aɖeke o! Mele bɔbɔe na ame kurakura be wòadi Mawu o,
elabena eya la, le dzɔdzɔme nu la, enye nuvɔw̃ɔla, eye naneke mele
eme si ate ŋu anae dzodzro be wòasubɔ Mawu o.
60 Ɖe nàte ŋu ayi aɖagblɔ na ha be etɔ medzɔ oa? Ha wònye, le
dzɔdzɔme nu. Ɖe nàte ŋu agblɔ nɛ be eƒe nuɖuɖu menyo oa? Kura koŋ
o. Le dzɔdzɔme nu la, ha wònye. Nàte ŋu agblɔ nɛ be ele be wòanye
alẽvi, gake edze eŋu be yenye ha.

Eye nuvɔw̃ɔla la edze eŋu be yenye nuvɔw̃ɔla, elabena eƒe
dzɔdzɔme nye nuvɔw̃ɔla.
61 Ke nua enye si! “Wodzi mí katã ɖe nuvɔ̃ me, wofɔ míaƒe fu ɖe
vodada me, míeva xexeame hele alakpa dam;” le dzɔdzɔme nu la,
míenye vi sẽtowo, siwo si Mawu mele o, mɔkpɔkpɔ mele o, eye Mawu
ƒe dziku le mía dzi. Eye to Kristo ƒe amenuveve lɔlɔ̃ me la, Mawu, le
Eƒe amenuveve nɔɖokuisi la me kple Eƒe ŋutetekatãtɔnyenye me la, ƒo
wò dziʋɔtru hena wò gomekpɔkpɔ yayra la, eye wòtrɔ wò, hegbugbɔ
wò ɖo ɖa le mɔa dzi. Aleke nàte ŋu agbe numa? Etrɔ wò didi blibo
la, hegbugbɔ wò ɖo ɖa, eye èdze mɔ bubu dzi! Oo, nànye movitɔ,

na xexeame; gake nànye yayratɔ, le Mawu ƒe ŋku me. “Yayratɔwoe
nye amesiwo dɔ kple tsikɔ le wuwum ɖe dzɔdzɔenyenye ŋu, elabena
woawoe aɖi ƒo,” nenemae mía Aƒetɔ Yesu Kristo gblɔ. Mawu, to Eƒe
amenuveve wɔnuku la me!
62 Mide dzesii be, eyae nye nusi Mawu wɔ, amesi Mawu yɔ. Lɔlɔñu
aɖeke mele asiwò be nàyɔ o. Didi aɖeke mate anɔ asiwò be nàyɔ o,
elabena wò dzɔdzɔme to vovo na Etɔ blibo. Gake Mawu, to tiatia
me, yɔ wò hetrɔ wò gbugbɔ, hetsɔ wò vivisesewo ɖo Kristo kple
Dziƒonuwo nu. Aleke míate ŋu agbe Ema?
63 Ale Mawu fia, le Abraham me, nusi wɔ ge Wòala na amewo katã.
Menye Abraham ɖeɖe wona tsitretsitsi ƒe ŋugbedodo yayra la kple
Agbe Mavɔe o, ke boŋ na eƒe Nuku si ava le emegbe, amesiwo Woyɔ,
Mawu ƒe Ametiatiawo.
64 Eye míede dzesi bena, Abraham le gbedzi afisi wònɔ la.
Nɔviaŋutsu, eyɔe be, Lot; le nyateƒe me la etɔgãyɔvia wònye,
nɔviaŋutsu ƒe vi. Eye ɣeyiɣia va ɖo hena dodokpɔ la. Eye Lot gbɔdzɔ
le dodokpɔ la te. Ezu kpɔɖeŋu vavã na ŋutilãme xɔsetɔ egbe. Esime
dodokpɔ va be woanɔ kuɖiɖinyigba dzi la, Abraham na be wòwɔ
eƒe tiatia. Eye Lot kɔ eƒe ŋkuwo yi dzi hekpɔ anyigba la, le bali la
me, eye wòyɔ fũ kple gbedamawo. Eye aƒe nyuiwo hã le afima geɖe.
Eyɔ fũ kple dzidzɔkpɔkpɔ. Eye nuvɔ̃ hã yɔ afima fũ. Ke Lot, esi eƒe
dzɔdzɔme nye ŋutilãme ta la, elɔ̃ fifiɣeyiɣi ƒe xexeame tsɔwu nusiwo
ava va, etia boŋ be yeanɔ agbe sia le aglotutu me, tsɔwu be yeava
kpɔ Agbe emegbe.
65 Abraham, si nye kpɔɖeŋu deblibo na xɔsetɔ vavã si ŋuti Alẽvi la ƒe
Ʋu klɔ la, amesi ƒe vivisese le dziƒonuwo ŋu la, gblɔ bena, “Matsɔ mɔ
kple Aƒetɔ tɔ ʋee siwo wogbe la. Meka nenye be mabu nye ŋkɔxɔxɔ o,
nu ɖesiaɖe si mabu la, matsɔ mɔ kple Aƒetɔ tɔ ʋeewo.” Eye wòtia be
yeanɔ anyigba si dzi Mawu dae ɖo la dzi, le dodokpɔ ƒe ɣeyiɣi me.
66 Mele ɖokuinye biam fiẽ sia be ɖe mele nu ƒom na amesiwo de
asi zɔzɔ me kple Mawu, eye, esime dodokpɔ ƒe ɣeyiɣi va la, mietia
boŋ be miatrɔ ayi xexeame ahawɔ xexemenuwo mahã, alo mietia
ɖeɖekpɔkpɔ ƒe mɔ xoxoe sesẽ la mahã?
67 Ɖe miewɔ abe Mose ene, esime wònɔ tetekpɔwo te, esime eƒe afɔ
ɖeka le Egipte ƒe fiazikpui dzia? “Gake, ebu Kristo ƒe kesinɔnu gãwo
tsɔwu Egipte ƒe kesinɔnuwo.” Egbe nu le Egipte gbɔ, metsɔ le eme na
alesi gbegbe sika, alesi gbegbe ŋkɔxɔxɔ…Etsɔ Mawu ɖe Eƒe Nya nu
hegbe nu le Egipte nuwo gbɔ, hebu Kristo ƒe ŋukpe kesinɔnu gãwo
wu Egipte ƒe kesinɔnuwo.
68 Nuka míewɔna le dodokpɔwo me, ne xaxa sesẽwo va? Ne amewo
gblɔ be esi èmã ɖokuiwò ɖa tso xexemenuwo gbɔ ta la, ènye kɔnyila
wɔtsomiwɔla, ɖe wòhea nuxaxa vanaa? Ele be wòava, ke ele na wò
be nàwɔ tiatia.
69 Gake enyo nam wu be manɔ Ŋusẽkatãtɔ ƒe vɔvɔl̃i te, enyo nam
wu be matsɔ nye mɔ eye, sigbe Yakob ene la, matsɔ kpe awɔ suɖuie.
Anyo nam wu be xexeame nabum be menye, “tsukunɔ,” tsɔwu be

makpɔ kesinɔnuwo katã kple yayra siwo katã xexeame ate ŋu ana la.
Elabena, Mawu ƒe yayrawo kpe wu xexe sia me ƒe kesinɔsuwo katã
kple sika kple klosalo! Azɔ mide dzesi.
70 Ekema esi dodokpɔ gãtɔ va la, Lot dzo yi nuvɔ̃ me. Miɖo ŋku
dzi, edzo le to la dzi, heyi bali la me. Ede megbe, sigbe…Teƒenɔnu
deblibo na nusi woyɔna be, Kristosubɔsubɔ ŋutilãmetɔ egbe, si tia
boŋ be yeatsɔ vovo ƒe mɔ, vovo ƒe seƒoƒo ba, tsɔwu be wòatɔ te sesiẽ
le xaxa ɣeyiɣi me. Eye mlɔeba la eva ge ɖe kuxi me.
71 Eye miawo hã, miele ekpɔ ge. Ne mietia vovo ƒe xevifu ba ma,
miɖo ŋku dzi be, miegbɔna gege ge ɖe kuxi me, le nane me. “Wò
nuvɔw̃o le keke ge ɖe ŋuwò!” Eye Mawu ƒe asi atu wò, gbeɖeka.
72 Eye gbeɖeka la fia la, Trɔs̃ubɔla fia siwo le dukɔ gãwo ƒe nuto
me la, va kplɔ Lot kple viawo dzoe, esrɔã kple nusiwo katã le esi, eye
wokplɔ wo sie.
73 Ke ŋkekea ɖe dzi la, xɔñye gbɔdzɔ, ne mèle Ʋu la te o la, Satana
ƒe fiaɖuƒewo le dziwò dze ge alé wò dzoe, ne mèle Ʋu la te o.
74 Eye Abraham, si nye amedzɔdzɔe ƒe kpɔɖeŋu la, se veve ɖe
tɔgãyɔvia ŋu ale gbegbe, enye teƒenɔla vavã, na Kristotɔ vavã si wodo
kpɔ hekoe kpɔ, eye wowɔ dodokpɔ nɛ.
75 Azɔ, nyɔnuwo tɔ wɔwɔ le eme sɔgbɔ. Lot ƒe srɔ̃ nye ŋutilãme me,
ŋutilãme me ŋutɔ. Ele tsitrenu egbe le gbedzi afima, abe dzekɔ ene,
abe ŋukpe ene, na amesiwo va yina.
76 Sara, nyɔnu dzetugbe aɖe, edi be yeawɔ nusi Mawu di tso ye gbɔ
be yeawɔ. Ebua srɔã; abe alesi, míeƒo nu le eŋu eme kɔ ale gbegbe
le nyitsɔ fiẽ me. Ke etsi anyi kple Abraham, meka nusi ava alo adzo
o. Etsi anyi kpakplii elabena etsi anyi kpakple ŋugbedodo la. Nuae
nye ma.
77 Ale esime wolé Lot dzoe la, Abraham ƒe dzi trɔ ɖe eŋu. Eye wòƒo
ƒu eƒe aʋakɔ sie nye eƒe subɔlawo, eye wòdze nɔviaŋutsu la yome. Ke
enye kpɔɖeŋu nyui ŋutɔ aɖe. Wotsɔ woƒe yiwo hetso ta le fia mawo
nu, vaseɖe esime ɖeka pɛ hã megasusɔ le wo dome o.
78 Ke emae nye kpɔɖeŋu na Nyanyuie gbeƒãɖela, ne ekpɔ be nuvɔ̃
lé eƒe hame la helé amewo la. Etsɔa Nyanyuie yayra xoxo la, Gbɔgbɔ
la ƒe Yi, eye wòtsoa ta le enu atso ta le enu, vaseɖe esi wòalã nuvɔ̃ ɖa
le eƒe hamea me, ne enye Mawu ƒe subɔla vavã. Eɖena numaɖotawo
katã ɖa, apasawɔwɔwo, ameŋugbegblẽwo. Eye wòɖena nuwo katã
ɖa kple dzɔdzɔme ŋutilãmetɔ si tso xexeame si ta ge ɖe hamea me,
ne enye Mawu subɔla vavã. Etsɔa Nya la, hetsoa ta le enu tso akpa
ɖeka ɖo ekemɛ, vaseɖe esime wòalã nusianu ɖa.
79 Eye ne eva kpɔ Lot, nɔviaŋutsu si de megbe la, kple viawo la,
eye wòkplɔ wo gbɔnae va avuléle gbɔ la, mide dzesii, Fia gã sia tso
Yerusalem va, va kpee. Melxizedek! Ameka ƒomevie Ame ma nye?
Woyɔe be “Salem ƒe Fia.” Esike, agbalẽnyala ɖesiaɖe nya be Salem
enye “Yerusalem.” Woyɔe tsã be Salem hafi wova yɔe be Yerusalem.
Amekae nye Ame sia si va kpee, si susu be eɖe afɔ nyui? Amekae nye
Ame sia si tsi tre ɖe egbɔ? Milé ŋku ɖe Amesi Wònye la ŋu.

…Enye Yerusalem ƒe Fia, eye Wòganye Ŋutifafa Fia;
Kpukpui etɔl̃ia:
Tɔ, kple nɔ, kple dzidzimenya, mele esi o, ŋkekewo ƒe

gɔmedzedze, kple agbe ƒe nuwuwu meli nɛ o;…
Amekae nye Fia gã sia si va kpee esime aʋa la wu nu? Mina

míakee ɖe Mose I me, kpukpui 14 lia…ta 14 lia kple kpukpui 18 lia.
Eye Melxizedek Salem fia tsɔ abolo kple wein vɛ:…
…eye woyrae, hegblɔ bena, Woayra…Mawu dziƒoʋĩtɔ, si wɔ

dziƒo kple anyigba: eye wòyra Abraham amesi nye Eƒe dɔla.
80 Esime aʋa la wu nu vɔ, esime wokpɔ dziɖuɖu vɔ, esime wodzra
nuwo ɖo vɔ la, Melxizedek va kpe Abraham le balia me, eye wòhe
abolo kple wein vɛ, henae wòɖu.

Ameka Ye? Menye ame bubua ɖeke wu Amesi do go Abraham le
ƒe ɖeka megbe, esi wònɔ anyi ɖe ati te heƒo nu kplii o.
81 Eye Melxizedek sia kee gblɔ be, “Nyemegale weintsetse sia ƒe
ɖeke no ge o vaseɖe esime maganoe kpli mi yeyee, le Fofo Nye ƒe
Fiaɖuƒe la me, ne aʋa la wu nu, ne wokpɔ dziɖuɖu vɔ la.” Ekema
míaganoe yeyee le Eƒe Fiaɖuƒe la me, ne wowɔ aʋa mlɔetɔ la vɔ la. Ne
yi mlɔetɔ la wu xexeame ƒe vɔɖ̃inyenye mlɔetɔ la, eye Mawu gbagbe
ƒe Hame gã la ɖu dzi la, Kristo ado go wo le ya me, kple abolo kple
wein, ake, eye woaɖu Kɔmunion, hena Mavɔmavɔ le Fofo la Ŋku me.
82 Oo, mɔzɔla si ŋu ɖeɖi te, fiẽ sia, trɔ va Fofo la Ƒe me. Do go tso
Sodom va! Wotsɔ Ʋu la lé avu wò. Eye le ŋkuɖoɖodzi zã dzeani sia me
la, esime míaƒe Melxizedek gã la, Amesi si ŋkekewo ƒe gɔmedzedze
alo agbe ƒe nuwuwu meli na o la, ke enye Fia kple Fiavi yi tegbetegbe.
83 Gbɔgbɔ Kɔkɔe le afisia fiẽ sia le asi dim ame makpɔɖeɖewo,
azɔ ne èli fiẽ sia Kristo mele asiwò o la. Eye ne aʋa la wu nu, eye
miedi be miado go Eyama le ŋutifafa me aɖu Kɔmunion Kplii, eye èle
ŋugbe dom be yelɔ̃ Eyama, eye yeamã ye ɖokui ɖa tso xexeamenuwo
gbɔ. Tsɔ Nyanyuie xoxoe ƒlatsa sia kple tsigãdzi mɔ xoxoe ƒlatsa la,
eye nàno xexeame ƒe ameyometiti ƒe vevekplu dihadiha, eye ne èno
xexeame ƒe ameyometiti ƒe atike veve dihadiha la; Biblia na míenya
be míava no Dziƒo ƒe wein vivi la gbaɖegbe, ne míekpe Kplii le
ŋutifafa me le gama le Dziƒo kple anyigba dome, esime Wòava be
wòana Kɔmunion la. [Nyaƒoka la ɖi ƒuƒlu—Tala.]
84 Míaƒe dziwo nagabu esia ŋu, “Manoe kpli mi yeyee, le Fofo Nye
ƒe Fiaɖuƒe la me.” Nenye be Ava hafi Ista bubu nava la, nenye be
nàku doŋgɔ na Ista bubu ƒe vava la, esia maxe mɔ na nudzɔdzɔ gã ma
o. Elabena mele egblɔm, to Aƒetɔ ƒe Nyaa ɖe me, bena amesiwo dɔ alɔ̃
le Kristo me la woatsi tre gbã. Eye mí amesiwo le agbe hegakpɔtɔ li la
woakɔ mí ayi kpakpli wo, ɖe du, le ya me, be míaɖakpe Aƒetɔ la. Eye
Dziƒo ƒe Melxizedek gã la, Fia si menye Yerusalem kodzogbemetɔa tɔ
o, ke boŋ Dziƒo ƒe Yerusalem Fia la, Yerusalem Yeye la, ava kpe mí,
eye wòagana mí wein kple abolo ake.

85 Fiẽ sia míele esia ƒe dzesidenuwo xɔ ge. Ele be míanɔ
ewɔm vaseɖe esi míakpɔ Eyama wòagava ake. Ne woakpɔ mí
nuteƒewɔlawoe dzro esime míebɔbɔ míaƒe tawo ɣeyiɣi ʋeea ɖe ko,
hena gbedodoɖa nyati ɖeka.
86 Amesiame nenɔ anyi kpoo alesi wòate ŋui, le ɖoɖoezizi, ƒe ɣeyiɣi
kɔkɔe sia me. Aleke gbegbe wòle bɔbɔe be woaɖe asi le nusiawo ŋu
woato ame ta ayi! Biblia gblɔ bena, “Bene míagana nusiawo nato
mía ŋu ayi o, eye míagbe be léle na xɔxɔ gã sia o.” Ele bɔbɔe ŋutɔ be
woaŋlɔe be. Míevana hamea me be woakpɔ mí o. Míevana be míase
hadzidzi viviwo alo mawunya vivi o. Míevana hamea me be míasubɔ,
be míasubɔ Mawu.
87 Eye mía dometɔ ɖesiaɖe, míaƒe nyenye si kuna la luʋɔ aɖe le
esi si wòle be wòava do go Eyama gbeɖeka. Eye le fiẽ si doŋgɔ na
kaklãɖatiŋu ŋkeke gã sia la, le ŋkuɖoɖo Eƒe dzodzo dzi, zã sia me
la, ne mènye Kristotɔ o la, mèxɔ Kristo le wò agbe me abe Ɖela
ene kpɔ o, eye Nya ƒe gbeƒãɖeɖe ƒo nya ɖe nuwò ale gbegbe la, eye
ne Gbɔgbɔ Kɔkɔe tsi tre ɖe axawò hegblɔ be, “Èɖi fɔ. Azɔ trɔ eye
nàtsɔ mɔ bubu la”? Nàɖe nya sia ke agblɔ agblɔ to wò asi kɔkɔ ɖe
dzi me, bena, “Nɔviŋutsu Branham do gbe ɖa ɖe tanye. Azɔ mebia
wò gbedodoɖawo bena Mawu nakpɔ nublanui nam”? [Nyaƒoka la ɖi
ƒuƒlu—Tala.] Ɖe nàlɔ̃ akɔ wò asi yi dzi esime míele lalam la? Mawu
neyra wò, amegã. Ame bubua ɖea?

Mawu nayra wò. Mawu nayra wò, amegã. Mawu nayra wò, ɖevi
sue. Mawu nayra wò. Ɖe ame bubua ɖe…? Mawu nayra wò, aƒenɔ.
88 Nàgblɔ be, “Nɔviŋutsu Branham gɔmesesea ɖe le numa si be
woakɔ asi yi dzia?” Vovototo si le ku kple Agbe dome ko wònye.
Nukae li gakpe wu Agbe? Èlɔña…lé ŋku ɖe dzɔdzɔmea ŋu. Èlɔñɛ;
ètsrina be nàdzo le egbɔ.
89 Le mɔtsotso me, afisia tututu, esi nɔvinyeŋutsu ƒe srɔ̃ nɔ kukum,
gbeɖeka ŋdi anɔ ƒe geɖewo esi la, esime Ruth sue dahe la kɔ eƒe
ta yi dzi, eye akɔtadzĩ aɖe dze ɖe yevutɔti dzi nɔ ha dzim la, ke
edi be yeagakpɔe zi ɖeka ake…Alesi gbegbe wòlɔña dzɔdzɔmea.
Gake gbeɖeka ne Yesu va la, ase Mavɔmavɔme xeviwo anɔ ha dzim.
Seƒoƒowo makumakuwo amie. Dɔléle, blanuiléle, alo ku maganɔ anyi
o, elabena ewɔ ŋutifafa kpakple Mawu hexɔ Kristo gã la Amesi ku ɖe
eta. Kple kakaɖedzi yayra sia Si mate ŋu ada ƒu o, Mawu Si mate
ŋu ada alakpa o ƒe Nya yayra la, do Agbe Mavɔ ŋugbe na amesiwo
xɔe se la. Ne èkɔ wò asi yi dzi la, efia be gbɔgbɔ aɖe le mewò wɔ
nyametsotso. Mawu nayra wò, aƒenɔ.
90 Nane le mewò, si—si nye gbɔgbɔ…Le dzɔdzɔme nu la wowɔ wò
abɔwo be woage va gɔme, ke ne èkɔ asi yi dzi la ètsi tre ɖe hehegbɔ
ƒe se ɖesiaɖe ŋu. Ele be wòanye nu wɔnuku aɖe. Enye—enye nane
si tsitre ɖe dzɔdzɔmenunya ŋu…etsi tre ɖe dzɔdzɔmenunya ƒe nu
ɖesiaɖe ŋu na wò be nàgbã hehegbɔ ƒe se la. Mate ŋu awɔ esia o negbe
ɖe nane li si nye nu wɔnuku. Wò abɔwo age yi gɔme ɖaasi. Gake ne,
le wò dzi me, èxɔ Nyanyuia ƒe ŋutinya dzi se hewɔ wò nyametsotso
le zã sia me, bena yekpa kpakple nuvɔ,̃ eye teteɖeŋu nyuie sia ɖe

Kalvaria sie nye etsɔ, ga etɔ̃ me, le ŋkuɖoɖodzi me, míele Yesu ƒe ku
ɖe wò ɖeɖekpɔ ta ƒe ŋkekezã ɖum…Eye èbu eŋuti sɔgbɔ ke Gbɔgbɔ
Kɔkɔe va ƒo wò dziʋɔtru eye azɔ èxɔ esia…
91 Ɖeko è…nane le wò dzi me gblɔ be, “Kɔ wò asi yi dzi.” Ema fia
amewo, kple Mawu, bena èxɔ esia dzi se eye èxɔ esia. Mawu nayra
mi, mi ɖevi suewo katã: wonye etɔ̃ alo ene le vɔsamlekpui gbɔ le
afisia, ŋutsuvi suewo kple nyɔnuvi suewo siwo xɔ abe ƒe enyi, alo ewo
ene, wo katã wokɔ woƒe asiwo ɖe dzi zi ɖeka. Yesu gblɔ be, “Mina
ɖeviwo nava gbɔnye. Migaxe mɔ na wo o, elabena nenem mewo tɔe
nye Fiaɖuƒe la.” Ɖe ame bubu galia hafi míado gbe ɖa?
92 Mawu nayra wò, aƒenɔ. Ema nye nu vavã…Ate ŋu anye be èwɔ
nu geɖe, le wò agbe me, aƒenɔ. Sie nye nu vavã; mexɔ dziwò se be
ènye—nyɔnu ɖianukware aɖe. Ke ɖo ŋku dzi be, màte ŋu akɔ wò asi
yi dzi o, nɔvinyɔnu lɔlɔã, negbe ɖe nane le mewò, nane si le mewò ɖaa
ke si gblɔ be, “Wɔ esia.” Nua ate ŋu adze movidzɔdzɔ azɔ na ŋutilãme
susu, gake nɔviŋutsu, le gbemagbe esime dɔkita ato mɔa nu agblɔ be,
“Evɔ.” Esime wòadzo le nugbegblẽ ma gbɔ ahatutu wò ŋutilã sue ma
ɖa, ʋu anɔ sisim eye wò dzi anɔ ƒoƒom, “Mehiã be woatrɔ asi le wo
ŋu o; wodzo.” Oo, míatɔwo. Eye àdze agbagba le gaƒoƒo ɖeka me be
yeatrɔ dzime esime èle ƒoƒom kpakpakpa, ke Mawu gblɔ be, “Ɖeko
mako dzɔgbevɔẽwòwo.” Gake esime ènɔ ɖokuiwò me la, esime è…
[Nyaƒoka la ɖi ƒuƒlu—Tala.]
93 Fofo, esi míekplɔ gbedeasi sia va na nuwuwu, kple ame abe ame
wuiatɔ̃ ƒe nuŋeŋẽ, siwo kɔ woƒe asi dzi, amesiwo nye nuvɔw̃ɔlawo
woƒe agbea katã. Ke azɔ, to amenuveve me, Èƒo nu na wo, hegbugbɔ
trɔ wo le mɔ dzi hena wotrɔ ŋkume ɖe Kalvaria, eye wose Nyawo do
go tso Mawu Vi la ƒe nu me, “Fofo, tsɔe ke wo, womenya nusi wɔm
wole o.” Gake fiẽ sia la woxɔ Nyanyui la. Míese Wògblɔ, ŋkeke ʋea
ɖewo doŋgɔ na esia bena, “Amesi le Nye Nyawo sem, eye wòle Amesi
Dɔm ɖa la dzi xɔm le sesem la, Agbe mavɔ le esi; eye mava ʋɔnudɔdrɔ̃
me o, ke boŋ eto ku me yi Agbe me.” [Nyaƒoka la ɖi ƒuƒlu—Tala.]
94 Míetsɔ wo ɖo Ŋkuwò me fiẽ sia, Aƒetɔ, abe Viwòwo ene. Na be
Wò yayra Mavɔ nadzudzɔ ɖe wo dzi, le Kristo ƒe Ŋkɔ me míedo gbe ɖa
le. Na be woava Kwasiɖagbe ŋdi, atsɔ woƒe awuwo, agblɔ be, “Medi
be mawɔ dutoƒo emeʋuʋu na xexe sia, be menye xɔsetɔ. Azɔ medi
be woanyrɔm̃ le Aƒetɔ Yesu Kristo ƒe Ŋkɔ me; esime mele ebiam be
Wòayɔ menye kple Gbɔgbɔ Kɔkɔe, ne wòakpɔ tanye le agbe sia me.”
95 Yra ɖekakpui, kple ɖetugbui siawo, ametsitsiwo, ɖevi suewo,
kple wo katã, lé be na wo, Fofo, Tɔwòwo wonye. Eye abe gbedeasi
sia ƒe kutsetsewo ene zã sia me la, metsɔ wo ɖo Ŋkuwò me, abe
kutsetsewo ene. Eye wole Wò asiwo me, abe lɔlɔ̃ nunanawo tso
Mawu, Fofo la gbɔ ene. Mele gbe dom ɖa be Nàkpɔ wo ta le agbea
me. Le Yesu Ŋkɔ me medo gbe ɖa. Amen…?…
96 Dzi dzɔ mí ŋutɔ be míele mía gbɔ afisia fiẽ sia, eye dzi dzɔ mí
be mieva. Eye etsɔ fiẽ, míaƒe Gbedeasi, etsɔ fiẽ, aku ɖe: Xɔsetɔ Ƒe
Blibodede ŋu. Ke azɔ miva, eye mikplɔ amea ɖe vɛ, nenye be miaƒe
hamea meɖo subɔsubɔwo o.

97 Ke azɔ míele Kɔmunion xɔ ge. Ɖewohĩ mia dometɔa ɖewo…
Metsi megbe vie, minuti ʋeea ɖewo, eye míele asi ɖe ge le amesiwo
ladzo la ŋu.
98 Ke amesiwo di be yewoatsi anyi axɔ Kɔmunion kple Afɔkɔklɔ
kpakple mí la, míexɔ nu ɖesiaɖe si Yesu gblẽ daɖi na mí be míawɔ
la dzi se. Eye ne Ava le nye dzidzimea me la, eye wòana be manɔ
ɖokuinye me be Eƒe lɔlɔ̃ nanɔ nye dzi me la, manɔ agbagba dzem
be mawɔ wo dome ɖesiaɖe, be wòakpɔm nuteƒewɔlae le nye dɔwɔƒe.
Mawu nayra mi azɔ. 

